ՏԵՂԵԿԱՆՔ - ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՍԵՊՏԵՄԲԵՐԻ 13-Ի ՆԻՍՏԻ  N 36  ԱՐՁԱՆԱԳՐՈՒԹՅԱՆ 4-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
         Իրավական ակտի անհրաժեշտությունը
       Հայաստանի Հանրապետության կառավարության 2013 թվականի սեպտեմբերի 13-ի «Հոգեկան առողջության խնդիրներ ունեցող անձանց խնամքի և սոցիալական սպասարկման այլընտրանքային ծառայությունների տրամադրման հայեցակարգի իրականացման միջոցառումների 2013-2017 թվականների ծրագրին հավանություն տալու մասին» N 36 արձանագրային որոշման հավելվածի  2-րդ կետով  նախատեսված է մշակել հոգեկան առողջության խնդիրներ ունեցող անձանց խնամքի և սոցիալական ծառայությունների տրամադրման մեթոդաբանություն` ըստ նրանց ախտաբանական վիճակների և հիվանդության ծանրության աստիճանի, նախատեսելով նաև տեղեկատվության էլեկտրոնային եղանակով պահպանման և վարման մեխանիզմներ: 

     Հայաստանի Հանրապետության աշխատանքի և սոցիալական հարցերի նախարարությունը (այսուհետ` նախարարություն)  մշակել է հոգեկան առողջության խնդիրներ ունեցող անձանց` ըստ նրանց ախտաբանական վիճակների և հիվանդության ծանրության աստիճանի, խնամքի և սոցիալական սպասարկման այլընտրանքային ծառայությունների անհատական կարիքների գնահատման մեթոդաբանություն, այդ թվում` կարիքների գնահատման համար համապատասխան գործիքներ` հարցաշարեր, առողջության գնահատման աղյուսակ, արտահիվանդանոցային ծառայություններին ներկայացվող պահանջներ և այլն:

     Մշակված մեթոդաբանության հիման վրա և վերը նշված գործիքների օգնությամբ, համապատասխան մասնագետներից կազմված աշխատանքային խումբը (հոգեբույժներ, հոգեբաններ, նախարարության աշխատողներ) իրականացրել է նախարարության ենթակայության խնամք տրամադրող բոլոր հաստատություններում, ինչպես նաև Վարդենիսի նյարդահոգեբանական տուն ինտերնատ ընդունվելու համար հաշվառված հոգեկան առողջության խնդիրներ ունեցող անձանց անհատական կարիքների գնահատում և մատուցվող ծառայությունների քարտեզագրում: 

     Ամբողջական տեղեկատվություն ունենալու համար հոգեկան առողջության խնդիրներ ունեցող անձանց անհատական կարիքների գնահատման աշխատանքներ իրականացվել են նաև Հայաստանի Հանրապետության առողջապահության նախարարության ենթակայությամբ գործող հաստատություններում (հոգեբուժական հիվանդանոցներ), որտեղ ևս մասամբ տրամադրվում են խնամքի ծառայություններ: Գնահատման արդյունքների ամփոփման աշխատանքները դեռևս ընթացքի մեջ են: 

       Միաժամանակ, քանի որ  նախատեսված  է Հայաստանի Հանրապետությունում ստեղծել միասնական առողջապահական էլեկտրոնային տեղեկատվական համակարգ, ուստի նպատակահարմար է  սոցիալական պաշտպանության ծրագրերում ընդգրկված և խնամք ստացող՝ հոգեկան առողջության խնդիրներ ունեցող անձանց տվյալները ներառել  Հայաստանի Հանրապետության առողջապահության նախարարության կողմից ստեղծվելիք միասնական էլեկտրոնային համակարգ: Այդ նպատակի համար նախ անհրաժեշտ է իրականացնել       Հայաստանի Հանրապետության աշխատանքի և սոցիալական հարցերի նախարարության տեղեկատվության էլեկտրոնային համակարգում պահպանվող՝ հոգեկան առողջության խնդիրներ ունեցող անձանց  տվյալների կոդավորում և համապատասխանեցում Հայաստանի Հանրապետությունում գործող ստանդարտներին, այդ թվում՝ Հիվանդությունների միջազգային 10-րդ դասակարգչին:

        Ընթացիկ իրավիճակը և խնդիրները 
    Հոգեկան առողջության խնդիրներ ունեցող անձանց կարիքների գնահատման և քարտեզագրման աշխատանքների արդյունքների ամփոփմանը զուգահեռ, իրականացվում է Սոցիալական պաշտպանության ծրագրերում ընդգրկված  խնամք ստացող հոգեկան առողջության խնդիրներ ունեցող անձանց հաշվառման առկա տեղեկատավական համակարգի  վերանայման աշխատանքներ՝ դրանցում ներառված տվյալները ՀՀ-ում գործող ստանդարտներին համապատասխանեցնելու ուղղությամբ:
    Միաժամանակ, Հայաստանի Հանրապետության կառավարության 2014թ. ապրիլի 17-ի «Հայաստանի Հանրապետությունում հոգեկան առողջության պահպանման և բարելավման 2014-2019 թվականների ռազմավարությանը և  ռազմավարության  կատարումն ապահովող միջոցառումների ցանկին հավանություն տալու մասին» N 15 արձանագրային որոշմամբ հաստատված N2 հավելվածի 6-րդ նպատակի 11)-րդ կետով նախատեսված է 2015 թվականին հոգեբուժական ծառայությունում ձևավորել մեկ ընդհանուր էլեկտրոնային տվյալների բազա, հետևաբար նպատակահարմար է ձևավորել մեկ միասնական էլեկտրոնային տեղեկատվության շտեմարան՝ Հայաստանի Հանրապետության  առողջապահության ու  Հայաստանի Հանրապետության  աշխատանքի և սոցիալական հարցերի նախարարությունների մասնակցությամբ, որը կնպաստի հոգեկան առողջության խնդիրներ ունեցող անձանց  բազմակողմանի, հասցեական և նպատակային աջակցություն տրամադրելուն:  

Ակնկալվող արդյունքը 
      Սույն որոշման նախագծի ընդունման արդյունքում, հնարավորություն կընձեռվի ստեղծել միասնական էլեկտրոնային տեղեկատվական համակարգ, որում ներառված կլինեն  նաև Հայաստանի Հանրապետության աշխատանքի և սոցիալական հարցերի նախարարության սոցիալական պաշտպանության ծրագրերում ընդգրկված և խնամք ստացող հոգեկան առողջության խնդիրներ ունեցող անձանց տվյալները՝ Հիվանդությունների միջազգային 10-րդ դասակարգչին համապատասխան միասնական կոդավորմամբ: 

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՍԵՊՏԵՄԲԵՐԻ 13-Ի ՆԻՍՏԻ  N 36  ԱՐՁԱՆԱԳՐՈՒԹՅԱՆ 4-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
     Սույն որոշման նախագծի ընդունմամբ այլ իրավական ակտերում փոփոխությունների և լրացումների կատարման կամ նոր իրավական ակտի ընդունման անհրաժեշտություն  չի առաջանա:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՍԵՊՏԵՄԲԵՐԻ 13-Ի ՆԻՍՏԻ  N 36  ԱՐՁԱՆԱԳՐՈՒԹՅԱՆ 4-ՐԴ ԿԵՏՈՎ ՀԱՎԱՆՈՒԹՅԱՆ ԱՐԺԱՆԱՑԱԾ ԱՐՁԱՆԱԳՐԱՅԻՆ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԱՐՁԱՆԱԳՐԱՅԻՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ  ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ
       Սույն որոշման նախագծի ընդունմամբ պետական բյուջեում լրացուցիչ ծախսեր չեն նախատեսվում:

